
 
 

Haitian Creole 

 
 

 
 
 
 
 
 

 

 

 

 

 

Nimewo 93 
 
 
 

D E K R È  E G Z E K I T I F 
 
 

KONTINYASYON SISPANSYON PWOVIZWA AK MODIFIKASYON DISPOZISYON 
OBLIGASYON AK KONTWÒL POU ANKOURAJE VAKSINASYON TIMOUN YO KONT GRIP 

SEZONYE A 
  

ALÒSKE, nan dat 12 janvye 2013, mwen te pibliye Dekrè Egzekitif Nimewo 90, pou deklare yon 
ijans akòz katastwòf nan Eta New York; epi 

 
ALÒSKE, seksyon 29-a Lwa Egzekitif la otorize sispansyon, chanjman oswa modifikasyon 

dispozisyon espesifik lwa jeneral yo, lwa lokal yo, òdonans yo, lòd yo, règ yo, oswa règleman yo, oswa kèk 
pati ladan yo, si konfòmite avèk dispozisyon sa yo ta anpeche, jennen oswa retade aksyon ki nesesè pou siviv 
avèk yon ijans akòz katastwòf; epi 

 
ALÒSKE, Dekrè Egzekitif Nimewo 90 pou yon ti tan, pandan ijans akòz katastwòf la, te otorize 

sispansyon ak modifikasyon lwa ak règleman espesifik pou fasilite yo bay vaksen kont grip sezonye pou 
moun ki nan Eta New York, epi sitou pou timoun yo; epi 

 
ALÒSKE, Dekrè Egzekitif Nimewo 90 te pèmèt famasyen ki deja otorize pou bay vaksen kont grip 

sezonye pou moun ki gen laj 18 ane ak plis, epi pou bay vaksen sa yo pou moun ki gen laj ant sis (6) mwa ak 
18 tan, dapre preskripsyon oswa lòd pou rejim espesifik ki pa pasyan pou vaksen kont grip sezonye a; epi  

 
ALÒSKE, Dekrè Egzekitif Nimewo 90 te endike espesyalman li pa t otorize okenn moun pou pran 

vaksen san konsantman li oswa san konsantman yon lòt moun ki gen otorizasyon legal pou bay konsantman 
sou non li, pa t otorize okenn timoun minè pou pran vaksen san konsantman yon moun ki gen relasyon paran 
avèk timoun minè a, epi pa t otorize yon moun vaksinasyon timoun ki poko gen laj sis (6) mwa – epi pou 
moun sa yo vaksen kont grip la pa lisansye – oswa pou nenpòt moun ki gen kont-endikasyon lè li pran vaksen 
an; epi 

 
ALÒSKE, kondisyon ki te lakòz piblikasyon Dekrè Egzekitif Nimewo 90 la, tankou ensidans jeneral 

grip la ak rapò ki montre anpil founisè swen premye swen pa t kapab jwenn kantite vaksen ase pou satisfè 
demann, sitou pou timoun, kontinye ap pèsiste; epi 

 
ALÒSKE, Seksyon 29-a Lwa Egzekitif la prevwa pa dwe gen sispansyon ki fèt nan lwa yo pou yon 

peryòd tan ki depase trant (30) jou, men depi sispansyon an ka pwolonje pou yon lòd peryòd trant (30) jou 
sou konsiderasyon tout enfòmasyon ak sikonstans enpòtan yo; epi 

 
ALÒSKE, Dekrè sa a pwolonje sispansyon ak modifikasyon dispozisyon pou obligasyon ak kontwòl 

ki òdone nan Dekrè Egzekitif Nimewo 90 la; epi 

ALÒSKE, Depatman Sante Eta New York te resevwa rapò ki endike pandan anpil famasi te deja 
mete preskripsyon oswa kòmann sa yo anplas pou rejim espesifik ki pa pasyan pou bay vaksen kont grip 
sezonye pou adilt yo, yon kantite famasi pa t kapab jwenn kòmann yo fason rapid pou timoun yo; epi 

 
ALÒSKE, Dekrè sa a retire baryè sa a tou lè li otorize Manm Komisyon Sante Eta New York preskri 

oswa fè kòmann yon rejim espesifik ki pa pasyan nan Eta a pou vaksen kont grip sezonye a pou moun ki gen 
laj sizan ak plis; epi  
 
 KOUNYE A, KIDONK, mwen, ANDREW M. CUOMO, Gouvènè Eta New York, kòz otorite mwen 
genyen dapre Seksyon 29-a Atik 2-B Lwa Egzekitif la, epitou apre mwen te konsidere tout enfòmasyon ak 
sikonstans enpòtan, mwen mande pou sispansyon ak modifikasyon dispozisyon obligasyon ak kontwòl ki 
òdone nan Dekrè Egzekitif Nimewo 90 la dwe kontinye pou yon lòt trant (30) jou apati dat lè Dekrè a sa 
egzekite, sou menm kondisyon ki endike nan Dekrè a, tankou sa ki endike anwo a; epi 
 
 ANSWIT, akòz otorite mwen genyen dapre Seksyon 29-a Atik 2-B Lwa Egzekitif la pou sispann pou 
yon ti tan dispozisyon espesifik nenpòt lwa jeneral, lwa lokal, òdonans, dekrè, règ oswa règleman, oswa kèk 
pati ladan yo, pou nenpòt ajans pandan yon ijans nan Eta a akòz katastwòf, si konfòmite avèk dispozisyon sa 
yo ta anpeche, jennen oswa retade aksyon ki nesesè pou siviv avèk ijans nan katastwòf la, mwen sispann 
oswa modifye, jan ka kapab ye, pou yon ti tan, pou peryòd ijans akòz katastwòf la rete anvigè, sa ki anba  
la yo: 
 
 Sou-divizyon 22 seksyon 6802 Lwa sou Edikasyon, ak nenpòt règleman ki asosye, nan limit kin 
nesesè pou pèmèt Manm Komisyon Sante Eta New York preskri oswa fè kòmann yon rejim espesifik ki pa 
pasyan pou Eta a pou vaksen kont grip sezonye a, ki konsène moun ki gen laj sis (6) mwa ak plis, pou 
famasyen ki deja gen otorizasyon pou bay vaksen kont grip sezonye a pou moun ki gen laj 18 tan ak plis. 

 
F È T   anba siyati mwen ak So Prive Eta a nan  

Vil Albany, douzyèm jou  

mwa fevriye ane  

de mil trèz. 

 

 

 

GOUVÈNÈ A  

  

 

Sekretè Gouvènè a 


